
ԱՄՓՈՓԱԹԵՐԹ
«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐԻ ԾԱՌԱՅՈՂՆԵՐԻ                            ԱՏԵՍՏԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԱՊՐԻԼԻ 27-Ի                    N 647-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	06.05.2024թ. 

	
	N 01/34-1/9245-2024

	Բյուջետային ծախսերի արդյունավետ կառավարումն ապահովելու նպատակով առաջարկում ենք Նախագծի հավելվածով հաստատվող կարգում նախատեսել դրույթ՝ համաձայն որի ատեստավորում դեռևս չանցած աշխատակիցների կամավոր և պարտադիր ատեստավորման գործընթացը յուրաքանչյուր տարի կիրականացվի տվյալ տարվա պետական բյուջեով սահմանված գումարի շրջանակներում։ 
	Ընդունվել է

	2. ՀՀ արդարադատության նախարարություն
	21.05.2024թ. 

	
	N 01/27․1/19854-2024

	«Ազգային անվտանգության մարմինների ծառայողների ատեստավորման կարգը սահմանելու և Հայաստանի Հանրապետության կառավարության 2023 թվականի ապրիլի 27-ի N 647-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի հավելվածի 15-րդ կետում անհրաժեշտ է հստակեցնել, թե որ դեպքերում ատեստավորման հանձնաժողովի աշխատանքներին կարող է մասնակցել               ՀՀ վարչապետի աշխատակազմի ղեկավարը և որ դեպքերում ոչ:
	Չի ընդունվել
Հաշվի առնելով ՀՀ վարչապետի աշխատակազմի ղեկավարի աշխատանքային ծանրաբեռնվածությունը և գործունեության առանձնահատկությունները, ատեստավորման հանձնաժողովի աշխատանքներին վերջինիս մասնակցության համար պարտադիր դեպքեր սահմանելը նպատակահարամար չէ։  Բացի այդ, համանման կարգավորում է նախատեսված նաև ազգային անվտանգության մարմինների ծառայողների ատեստավորման կարգը սահմանող Հայաստանի Հանրապետության կառավարության 2023 թվականի ապրիլի 27-ի N 647-Ն որոշման մեջ։

	2․ Միաժամանակ, հավելվածի 58-րդ և 60-րդ կետերն անհրաժեշտ է հանել՝ նկատի ունենալով, որ սույն կարգի կարգավորման առարկան չեն հանդիսանում:
	Չի ընդունվել
Նախագծի հավելվածի 58-րդ և 60-րդ կետերով նախատեսված են հավելավճար հաշվարկելու կամ դրա վճարումը դադարեցնելու նպատակով հարցազրույցի ադյունքներով կազմված արձանագրության և եզրակացության պատճենները ԱԱԾ ֆինանսների կառավարման համար պատասխանատու կառուցվածքային ստորաբաժանում ուղարկելու, ինչպես նաև ատեստավորմանը մասնակցած համապատասխան ծառայողների էլեկտրոնային գրանցամատյան վարելու իրավակարգավորումները, որոնք  հանդիսանում են ազգային անվտանգության մարմինների ծառայողների ատեստավորման գործընթացի բաղկացուցիչ մասը և սույն կարգի կարգավորման առարկան են։ Միաժամանակ, վերոնշյալ իրավակարգավորումները նախատեսված են նաև ազգային անվտանգության մարմինների ծառայողների ատեստավորման կարգը սահմանող Հայաստանի Հանրապետության կառավարության 2023 թվականի ապրիլի 27-ի N 647-Ն որոշման մեջ, ինչպես նաև ՀՀ ոստիկանության ծառայողների և ՀՀ պաշտպանության նախարարության զինծառայողների ատեստավորման կարգերը սահմանող որոշումներով։ 



